
	1. Նախագծի 1-ին հոդվածի 1-ին մասով նախատեսվում է «Սոցիալական աջակցության մասին» օրենքի (այսուհետ՝ Օրենք) 2-րդ հոդվածի 1-ին մասում 3-րդ կետից հետո լրացնել հետևյալ բովանդակությամբ 3.1-րդ կետ.
««3.1) պետական վկայագիր՝ որոշակի վավերապայմաններով և ձևով անվանական ֆինանսական փաստաթուղթ, որը պետության կողմից սոցիալական ծառայություն մատուցած կազմակերպությանը կամ ֆիզիկական անձին ֆինանսական փոխհատուցման կամ վկայագիրը ստացած անձին որոշակի գույք ձեռք բերելու նպատակով անհատույց պետական ֆինանսական աջակցություն տրամադրելու հիմք է.»:
Այս առումով, հարկ է նշել, որ ՀՀ կառավարության 2019 թվականի հոկտեմբերի 24-ի «Կյանքի դժվարին իրավիճակում հայտնված երեխաներին, տարեցներին և հաշմանդամություն ունեցող անձանց մատուցվող խնամքի ծառայությունները պետական վկայագրի միջոցով տրամադրելու կարգը և պետական վկայագրի ձևը հաստատելու մասին» թիվ 1459-Ն որոշման 2-րդ կետով նույնպես սահմանվում է պետական վկայագրի հասկացությունը, որի համաձայն՝ պետական վկայագիրը որոշակի վավերապայմաններով և ձևով ֆինանսական փաստաթուղթ է, կազմակերպության մատուցած ծառայության դիմաց պետության կողմից ֆինանսական փոխհատուցման հիմք, որի գինը սահմանվում է Հայաստանի Հանրապետության պետական բյուջեով համապատասխան ծառայության համար՝ երեխաներին, տարեցներին և հաշմանդամություն ունեցող անձանց խնամքի ծառայություններ տրամադրելու նպատակով՝ մեկ անձի հաշվարկով նախատեսված գումարի չափով:
Վերոշարադրյալ դրույթների համադրումից պարզվում է, որ պետական վկայագրի՝ Նախագծով սահմանվող հասկացությունը տարբերվում է ՀՀ կառավարության 2019 թվականի հոկտեմբերի 24-ի թիվ 1459-Ն որոշմամբ սահմանված հասկացությունից: Բացի այդ, նշված որոշմամբ կարգավորվում են միայն կազմակերպության մատուցած ծառայության դիմաց պետության կողմից ֆինանսական փոխհատուցման հետ կապված հարաբերությունները, իսկ Նախագծով այն բնորոշվում է որպես պետության կողմից սոցիալական ծառայություն մատուցած կազմակերպությանը կամ ֆիզիկական անձին ֆինանսական փոխհատուցման կամ վկայագիրը ստացած անձին որոշակի գույք ձեռք բերելու նպատակով անհատույց պետական ֆինանսական աջակցություն տրամադրելու հիմք, հետևաբար լրացման արդյունքում անհրաժեշտ է փոփոխություն նախատեսել նաև ՀՀ կառավարության 2019 թվականի հոկտեմբերի 24-ի թիվ 1459-Ն որոշման մեջ:
Սույն դիտողությունը վերաբերում է նաև Նախագծի 2-րդ հոդվածին, որով սահմանվում է, որ ֆիզիկական անձինք նույնպես կարող են սոցիալական ծառայություններ տրամադրել նաև օրենսդրությամբ սահմանված կարգով պետական վկայագիր ստացած ընտանիքին (անձին)՝ այն ներկայացնելու դեպքում։
	      Ընդունվել է ի գիտություն։
       Նախագծի 13-րդ հոդվածի 2-րդ մասի համաձայն՝ սույն օրենքի ընդունմամբ պայմանավորված համապատասխան ենթաօրենսդրական իրավական ակտերն ընդունվում են սույն օրենքն ուժի մեջ մտնելուց հետո՝ մեկ տարվա ընթացքում: Ուստի, սույն օրենքի ընդունմամբ նաև անհրաժեշտ ենթաօրենսդրական ակտերում կկատարվեն համապատասխան փոփոխությունները։ 
      Ինչ վերաբերում է «ֆիզիկական անձանց» մասով լրացմանը, ապա նշենք, որ դա բխում է գործող «Սոցիալական աջակցության մասին» օրենքի 6-րդ հոդվածից, որի համաձայն՝ Հայաստանի Հանրապետությունը օրենքներով, Հայաստանի Հանրապետության Նախագահի հրամանագրերով, Հայաստանի Հանրապետության կառավարության որոշումներով նախատեսված դեպքերում ու կարգով կարող է սոցիալական ծառայություններ տրամադրել նաև այլ կազմակերպությունների և ֆիզիկական անձանց միջոցով:
    



	2. Նախագծի 1-ին հոդվածի 1-ին մասով լրացվող 3.2)-րդ կետով սահմանվում է աջակցության քարտի հասկացությունը, որի համաձայն՝ աջակցության քարտի միջոցով կյանքի դժվարին իրավիճակում հայտնված անձը սահմանված գումարի շրջանակներում, կարող է ձեռք բերել սնունդ, հագուստ և առաջին անհրաժեշտության այլ գույք:
Այս առումով հարկ է նշել, որ Օրենքով սննդի, հագուստի և առաջին անհրաժեշտության այլ գույքը անձանց տրամադրվում է կա՛մ բնաիրային օգնության, կա՛մ խնամքի միջոցով, իսկ բնաիրային օգնության տրամադրման կարգն ու պայմանները սահմանված են ՀՀ կառավարության 2015 թվականի օգոստոսի 31-ի թիվ 984-Ն որոշմամբ, իսկ երեխաների, տարեց և (կամ) հաշմանդամություն ունեցող անձանց խնամքի տրամադրման կարգը սահմանված է ՀՀ կառավարության 2015 թվականի սեպտեմբերի 25-ի թիվ 1112-Ն որոշմամբ, հետևաբար հարկ է պարզաբանել, թե արդյոք նշված օգնությունը տրամադրվելու է աջակցության քարտերի միջոցով, թե այն նախատեսվում է որպես օգնության առանձին տեսակ:
	Ընդունվել է։
Նախագիծը խմբագրվել է։ 


	3. Բացի այդ, հարկ է նշել նաև, որ բացի աջակցության քարտի հասկացության սահմանումից և Նախագծի 2-րդ հովածով նախատեսվող լրացումից, Օրենքով բացակայում են աջակցության քարտի վերաբերյալ դրույթները, հետևաբար անհրաժեշտ է Օրենքով սահմանել աջակցության քարտի հետ կապված հարաբերությունների վերաբերյալ կարգավորումներ:
Սույն դիտողությունը վերաբերում է նաև Նախագծի 11-րդ հոդվածին:
	     Ընդունվել է մասամբ:
Նախագիծը խմբագրվել է և լրացվել է նոր՝ Հոդված 5-ով։ Նախագծի համաձայն՝ աջակցության քարտը հանդիսանում է բնաիրային օգնության և խնամքի տրամադրման եղանակ, որի ձևը, սահմանվող գումարի չափը սահմանելու է Հայաստանի Հանրապետության կառավարությունը: 
Ինչ վերաբերում է Նախագծի 12-րդ (նախկին 11-րդ հոդված) հոդվածին, ապա գործող «Սոցիալական աջակցության մասին» օրենքի 37-րդ հոդվածն կարգավորում է տեղական սոցիալական ծրագրերի հետ կապված հիմնական իրավահարաբերությունները։

	4. Նախագծի 5-րդ հոդվածով նախատեսվում է Օրենքի 12-րդ հոդվածի 2-րդ մասը շարադրել  հետևյալ խմբագրությամբ.
«2. Կացարանը տրամադրվում է՝
1) ժամանակավոր կացարանում, հասարակական նշանակության այլ օբյեկտներում բնակվող՝ սեփականության իրավունքով իրեն պատկանող բնակելի տարածություն չունեցող անձին (ընտանիքին)` անհատույց կամ վարձակալական հիմունքներով, բացառությամբ այն դեպքերի, երբ անձը (ընտանիքը) օտարել է բնակարան (բնակելի տուն)` կացարանով ապահովելու համար հաշվառման վերցնելու և կացարան տրամադրելու ժամկետներին նախորդող 5 տարիների ընթացքում.
2) բնակարանի վարձակալության վարձավճարի ամբողջական կամ մասնակի հատուցման միջոցով.
3) բնակարանի գնման պետական վկայագրի միջոցով՝ ֆինանսական աջակցության տրամադրման եղանակով, որի տրամադրման առանձնահատկությունները սահմանում է Հայաստանի Հանրապետության կառավարությունը….»:
Այս առումով, հարկ է արձանագրել, որ նշված մասով սահմանվում է, թե ում է տրամադրվում կացարան, սակայն 2-րդ և 3-րդ կետերով սահմանվում է, միայն կացարանի տրամադրման եղանակները, հետևաբար պարզ չէ, թե հիշյալ կետերով սահմանված եղանակով ում է տրամադրվելու նշված սոցիալական ծառայությունը:
	Ընդունվել է։
Հոդվածը  խմբագրվել է:

	5. Բացի այդ, Նախագծի 5-րդ հոդվածով սահմանվող 12-րդ հոդվածի 2-րդ մասի 1-ին կետի վերաբերյալ, հարկ է նշել, որ պարզ չէ, թե արդյոք կացարանով ապահովելու համար հաշվառման վերցնելու և կացարան տրամադրելու ժամկետները նույնանում են, հետևաբար նշված դրույթը ենթակա է վերանայման:
	       Ընդունվել է ի գիտություն:
     Գործող իրավակարգավորման համաձայն՝ անձին կացարան տրամադրվում է, եթե կացարանով ապահովելու համար հաշվառման վերցնելու ժամկետին նախորդող 5 տարիների ընթացքում անձը (ընտանիքը) չի օտարել բնակարան (բնակելի տուն)։ Սակայն հաշվի առնելով առկա իրավիճակը (սոցիալական բնակարանային ֆոնդում ներառված կացարանների և անհամեմատ մեծ թվով շահառուների թիվը), կյանքի դժվարին իրավիճակում հայտնված անձինք հաշվառվում են կացարանով ապահովելու համար, սակայն մինչև իրենց հերթը հասնելը (անգամ կարող է այդ գործընթացը տևել տարի) ձեռք են բերում անշարժ գույք և/կամ օտարում: Հետևաբար, անհրաժեշտ է նաև անձին կամ ընտանիքին կացարանով ապահովելու/տրամադրելու ժամանակ նույնպես ճշտել վերջիններիս անշարժ գույք ձեռքբերելու և օտարելու հանգամանքը, որպեսզի կացարանով ապահովելու սոցիալական ծառայությունը իսկապես տրամադրվի կյանքի դժվարին իրավիճակում հայտնված անձին և բխի իր առջև դրված նպատակից:

	6. Անհրաժեշտ է Նախագծի 5-րդ հոդվածով սահմանվող 12-րդ հոդվածի 2-րդ մասի 5-րդ կետում հանել «Հայաստանի Հանրապետության» բառերը ՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, որի համաձայն՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:
	Ընդունվել է: 
Հոդվածը խմբագրվել է։ 

	7. Անհրաժեշտ է պարզաբանել Նախագծի 5-րդ հոդվածով սահմանվող «անհետաձգելի լուծում պահանջող իրավիճակներում հայտնված անձ» ձևակերպումը:
	       Ընդունվել է ի գիտություն:
    Նախագծով «անհետաձգելի լուծում պահանջող իրավիճակներում» բառերը փոխարինվել է «հրատապ արձագանք պահանջող իրավիճակներում» բառերով՝ համապատասխանեցնելով այլ փաստաղթերում կիրառվող հասկացությունների հետ: Միևնույն ժամանակ, «հրատապ արձագանք պահանջող իրավիճակները» կսահմանվեն  Հայաստանի Հանրապետության կառավարության որոշմամբ։

	8. Նախագծի 6-րդ հոդվածի 1-ին մասի 2-րդ կետով սահմանվում է «հոգեկան առողջության և մտավոր խնդիրներ ունեցող անձանց» արտահայտությունը:
Այս առումով հարկ է նշել, որ եթե խոսքը վերաբերում է Օրենքի 13-րդ հոդվածի 6-րդ մասի 2-րդ կետի ա. ենթակետով սահմանված «հոգեկան հիվանդությամբ կամ խոր մտավոր հետամնացությամբ հաշմանդամություն ունեցող անձանց» արտահայտությանը, ապա անհրաժեշտ է Նախագծի 6-րդ հոդվածի 1-ին մասի 2-րդ կետում նույնպես կիրառել նշված արտահայտությանը՝ հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, որի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
Սույն դիտողությունը վերաբերում է նաև Նախագծի 6-րդ հոդվածի 1-ին մասի 4-րդ կետին:
	Ընդունվել է:
Հոդվածը խմբագրվել է:


	9. Բացի այդ, Նախագծի 6-րդ հոդվածի 1-ին մասի 2-րդ և 4-րդ կետերում «սոցիալական այլ ծառայություններ» արտահայտությունը պարզաբանման կարիք ունի, քանի որ պարզ չէ, թե ինչ սոցիալական այլ ծառայությունների մասին է խոսքը:
	Ընդունվել է:
Նախագծի 7-րդ հոդվածից (նախկին 6-րդ հոդված) հանվել է «սոցիալական այլ ծառայություններ» բառերը: 

	10. Նախագծի 6-րդ հոդվածի կետերը անհրաժեշտ է տեքստից բաժանել փակագծերով՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 7-րդ մասը, որի համաձայն՝ հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով:
Սույն դիտողությունը վերաբերում է նաև Նախագծի 9-րդ հոդվածի կետերին:
	Ընդունվել է ի գիտություն:
Նախագծի նախկին 6-րդ և 9-րդ (լրամշակումից հետո համապատասխանաբար 7-րդ և 10-րդ) հոդվածները կետերը չունեն։


	11. Նախագծի 7-րդ հոդվածով նախատեսվում է Օրենքի 17-րդ հոդվածի 2-րդ մասը շարադրել հետևյալ խմբագրությամբ.
«2. Տարածքային մարմնի լիազորությունների իրականացման, Միասնական սոցիալական ծառայության համապատասխան աշխատողների այցելությունների համար վճարման կարգերը սահմանում է Հայաստանի Հանրապետության կառավարությունը։»։
Այս առումով, հարկ է նշել, որ Օրենքի 17-րդ հոդվածի 2-րդ մասը հանդիսանում է ՀՀ կառավարության 2015 թվականի սեպտեմբերի 10-ի թիվ 1061-Ն որոշման լիազորող նորմը, որը սահմանում է սոցիալական ծառայություններ տրամադրող տարածքային մարմինների լիազորությունների իրականացման և սոցիալական ծառայությունների տրամադրման կարգն ու պայմանները:
Նախատեսվող փոփոխությամբ ստացվում է, որ սոցիալական ծառայությունների տրամադրման կարգն ու պայմանները դուրս կմնան լիազորող նորմի շրջանակներից, հետևաբար այս մասով Նախագծի 7-րդ հոդվածը խմբագրման կարիք ունի:
	Ընդունվել է:
Հոդվածը խմբագրվել է։

	12. Նախագծի 8-րդ հոդվածով նախատեսվում է Օրենքի 21-րդ հոդվածի 1-ին մասում 3-րդ կետից հետո լրացնել հետևյալ բովանդակությամբ նոր 3.1-ին կետով.
«3.1) սահմանում է սոցիալական ծառայությունների այլ տեսակներ.»։
Այս առումով, առաջարկում ենք Նախագծում նախատեսել դրույթներ հիշյալ տեսակներով սոցիալական ծառայությունների տրամադրման կարգի վերաբերյալ:
	Ընդունվել է ի գիտություն:
Գործող «Սոցիալական աջակցության մասին» օրենքի 21-րդ հոդվածի 1-ին մասի 4-րդ կետի համաձայն՝ սոցիալական աջակցության բնագավառում Հայաստանի Հանրապետության կառավարությունը` հաստատում է սոցիալական ծառայությունների տրամադրման կարգերը:

	13. Անհրաժեշտ է Նախագծի 9-րդ հոդվածի 2-րդ մասում ««Սոցիալական աշխատանք»» բառերից առաջ լրացնել ստորակետ կետադրական նշանը:
	Ընդունվել է:
Հոդվածը խմբագրվել է:

	14. Նախագծի 9-րդ հոդվածի 5-րդ մասով սոցիալական աջակցության բնագավառում Հայաստանի Հանրապետության կառավարության լիազորած պետական մարմնի լիազորությունների շարքում նախատեսվում է, որ սոցիալական աջակցության բնագավառում Հայաստանի Հանրապետության կառավարության լիազորած պետական մարմինը սահմանում է որոշակի ծրագրերի շրջանակներում ընտանիքի սոցիալական գնահատման համակարգում ընդգրկված անձին (ընտանիքին) տնտեսական կայունացման նպատակով տրամադրված գույքը՝ ժամանակավորապես ընտանիքի ամբողջական եկամտի հաշվարկի մեջ չընդգրկվելու դեպքերը:
Այս առումով, հարկ է նկատի ունենալ, որ Օրենքով որոշակի ծրագրերի շրջանակներում ընտանիքի սոցիալական գնահատման համակարգում ընդգրկված անձին (ընտանիքին) տնտեսական կայունացման նպատակով տրամադրված գույքը՝ ժամանակավորապես ընտանիքի ամբողջական եկամտի հաշվարկի մեջ ընդգրկվելու դեպքերի վերաբերյալ կարգավորումները բացակայում են, հետևաբար այս մասով Նախագիծը խմբագրման կարիք ունի:
	Ընդունվել է:
Առաջարկվող դրույթը հանվել է նախագծից։

	15. Նախագծի 9-րդ հոդվածի 5-րդ մասով սոցիալական աջակցության բնագավառում Հայաստանի Հանրապետության կառավարության լիազորած պետական մարմնի լիազորությունների շարքում նախատեսվում է նաև համագործակցության պայմանագրերի (հուշագրեր) կնքումը կազմակերպությունների (ներառյալ՝ միջազգային) կամ ֆիզիկական անձանց հետ՝ սոցիալական աջակցության տրամադրման (ֆինանսավորման) նպատակով:
Այս առումով, անհրաժեշտ է նշել, որ Օրենքում սահմանված են միայն համագործակցության համաձայնագրի վերաբերյալ կարգավորումներ, ուստի պարզ չէ, թե նշված կարգավորմամբ խոսքը համագործակցության համաձայնագրի մասին է, թե պայմանագրի մեկ այլ տեսակի, հետևաբար եթե խոսքը առանձին տեսակի համագործակցության պայմանագրի մասին է, ապա անհրաժեշտ է Օրենքում հստակեցնել, թե ինչ պայմանագրի մասին է խոսքը և ինչ կարգով են կնքվում վերջիններս, քանի որ Օրենքում բացակայում են համագործակցության պայմանագրի վերաբերյալ կարգավորումներ:
	Ընդունվել է մասամբ:
Հոդվածը խմբագրվել է։
Առաջարկվող նորմում նշված է նպատակը, որի համար կնքվում են համապատասխան պայմանագրերը։ Նշված պայմանագրերի առանձնահատկությունը կայանում է նրանում, որ համապատասխան պայմանագրի կողմն ինքն է տրամադրում/վճարում համապատասխան սոցիալական ծառայության գումարը: Հիմնականում այդ նորմի անհրաժեշտությունը բխում է այն հանգամանքից, որ Արցախի դեմ սանձազերծված պատերազմի հետևանքով տուժած անձանց կամ վերջիններիս հյուրընկալող անձանց համար նախատեսված սոցիալական աջակցության ծրագրերի ֆինանսավորման և/կամ վճարման համար կնքվում են հուշագրեր մի շարք դոնոր կազմակերպությունների հետ։

	16. Միևնույն ժամանակ, անդրադառնալով Նախագծի հիմնավորմանը, հարկ է նշել, որ «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Այս առումով, Նախագծին կից ներկայացված հիմնավորման մեջ սահմանվում է, որ Նախագծով սահմանվում են լիազորող նորմեր մի շարք իրավական ակտերի համար, սակայն դրանցից ոչ բոլորի համար է ըստ էության սահմանվել լիզորող նորմեր (Մասնավորապես, Հայաստանի Հանրապետության կառավարության 2020թ. օգոստոսի 13-ի «Հայաստանի Հանրապետության աշխատանքի և սոցիալական հարցերի նախարարությանը որպես սոցիալական բնակարանային ֆոնդ հատկացված բնակելի տարածքները (բնակարանները) նվիրաբերելու մասին» N 1325-Ն որոշում, Հայաստանի Հանրապետության կառավարության 2016թ. նոյեմբերի 3-ի «Սոցիալապես անապահով ընտանիքների կողմից սպառվող բնական գազի, էլեկտրական էներգիայի և նրանց մատուցվող խմելու ջրի մատակարարման և ջրահեռացման (կեղտաջրերի մաքրման) ծառայությունների սակագների նվազմանն ուղղված միջոցառումների մասին» N 1122-Ն որոշում և մի շարք այլ որոշումներ):
Ոստի ՝ Նախագիծն ունի նաև լրացուցիչ հիմնավորման կարիք:
	Ընդունվել է մասամբ:
Նախագծի 6-րդ հոդվածը լրամշակվել է։ 
    Հայաստանի Հանրապետության կառավարության 2016թ. նոյեմբերի 3-ի N 1122-Ն որոշման համար լիազորող նորմ սահմանվել է Նախագծի 10-րդ հոդվածով, որի համաձայն՝ լիազոր մարմինը Հայաստանի Հանրապետության կառավարության սահմանած դեպքերում և կարգով սոցիալական ծառայություն մատուցող պետական կամ տեղական ինքնակառավարման մարմիններին կամ սոցիալական ծառայություններ տրամադրող կազմակերպություններին կամ ֆիզիկական անձանց փոխանցում է սոցիալական ծառայություն ստացող անձանց անձնական, ընտանիքների նույնականացման և (կամ) սոցիալական ծառայության տրամադրման համար անհրաժեշտ այլ տվյալները:


	2. ՀՀ կրթության, գիտության, սպորտի և մշակույթի նախարարություն
	07.04.2022թ.  

	
	N 01/18.2/7595-2022

	1. Ի պատասխան ՀՀ կրթության, գիտության, մշակույթի և սպորտի նախարարություն ուղղված Ձեր 2022 թվականի մարտի 31-ի թիվ ՄՆ/ՍՀ-1-1/8617-2022 գրության՝ հայտնում եմ, որ ««Սոցիալական աջակցության մասին» օրենքում լրացումներ և փոփոխություններ կատարելու մասին» օրենքի լրամշակված նախագծի (այսուհետ՝ նախագիծ) վերաբերյալ ՀՀ կրթության, գիտության, մշակույթի և սպորտի նախարարությունն առաջարկություններ և դիտողություններ չունի: 
      Միաժամանակ հաշվի առնելով այն, որ Հայաստանի Հանրապետության կառավարության 2010 թվականի հունվարի 29-ի «Երիտասարդ ընտանիքին` մատչելի բնակարան» պետական նպատակային ծրագիրը հաստատելու մասին» N 98-Ն որոշմամբ լիազորող նորմ սահմանված չի՝ առաջարկում ենք քննարկել և հնարավորության դեպքում նախագծի հոդված 8-ում օրենքի 21-րդ հոդվածի 1-ին մասում լրացնել նոր 6-րդ կետ՝ հետևյալ բովանդակությամբ՝ 
      6) «հաստատում է «Երիտասարդ ընտանիքին` մատչելի բնակարան» պետական նպատակային ծրագիրը:»:
	Ընդունվել է:
Նախագծի 6-րդ հոդվածը լրացվել է 6-րդ մասով։ 

	3. ՀՀ կրթության, գիտության, սպորտի և մշակույթի նախարարություն
	15.02.2022թ. 

	
	N 01/18.2/3208-2022

	1. ««Սոցիալական աջակցության մասին» օրենքում լրացումներ և փոփոխություններ կատարելու մասին» օրենքի նախագծի վերաբերյալ ՀՀ կրթության, գիտության, մշակույթի և սպորտի նախարարությունն առաջարկություններ և դիտողություններ չունի:
	
Ընդունվել է ի գիտություն:

	4. ՀՀ տարածքային կառավարման և ենթակառուցվածքների նախարարություն
	14.04.2022թ.

	
	N ԳՍ/15.3/8935-2022

	0. ««Սոցիալական աջակցության մասին» օրենքում լրացումներ և փոփոխություններ կատարելու մասին» օրենքի նախագծի վերաբերյալ Տարածքային կառավարման և ենթակառուցվածքների նախարարությունն իր առաջարկությունները ներկայացրել է 02.03.2022թ. NԳՍ/15.3/5236-2022 գրությամբ։
	Ընդունվել է ի գիտություն:

	5. ՀՀ տարածքային կառավարման և ենթակառուցվածքների նախարարություն
	03.03.2022թ.

	
	N ԳՍ/15.3/5236-2022

	««Սոցիալական աջակցության մասին» օրենքում լրացումներ և փոփոխություններ կատարելու մասին» օրենքի նախագիծը քննարկվել է ՀՀ մարզպետարանների, Երևանի քաղաքապետարանի, Պետական գույքի կառավարման կոմիտեի և Միգրացիոն ծառայության հետ։
1. Նախագծի 1-ին հոդվածի 3.2 ենթակետը «կյանքի դժվարին իրավիճակում հայտնված անձը» բառերից հետո ավելացնել «կամ սոցիալական աջակցության կարիք ունեցող»։
	Ընդունվել է ի գիտություն:
Գործող օրենքում սոցիալական աջակցություն տրամադրվում է կյանքի դժվարին իրավիճակում հայտնված անձանց, իսկ «սոցիալական աջակցության կարիք ունեցող» հասկացությունն առկա չէ, և սոցիալական աջակցության կարիք ունեցող են համարվում կյանքի դժվարին իրավիճակում հայտնված անձինք: Քննարկվող ձևակերպումը միայն հիշատակում է արվում «Սոցիալական աջակցության մասին» ՀՀ օրենքի 40-րդ հոդվածի 6-րդ մասի 2-րդ կետում և 42-րդ հոդվածի 2-րդ մասի 2-րդ կետում՝ սոցիալական աշխատանքի համատեքստում։ Հետագայում նման հասկացության ընդգրկումը օրենքում կարող է քննարկվել մշակվող «Սոցիալական աջակցության մասին» օրենքի նախագծով:

	1. Նախագծի 5-րդ հոդվածի 2-րդ կետը լրացնել հետևյալ բովանադակությամբ նոր ենթակետով.
«7) Հայաստանի Հանրապետությունում փախստական ճանաչված և ապաստան ստացած անձանց՝ Հայաստանի Հանրապետության կառավարության որոշմամբ սահմանված կարգով»:
	Ընդունվել է:
  Նախագծի 6-րդ հոդվածը լրացվել է 6-րդ մասով։

	1. Նախագծի 11-րդ հոդվածում «տեղական սոցիալական ծրագրեր» բառերը փոխարինել «համայնքային սոցիալական ծրագրեր» բառերով։ Միաժամանակ տեղեկացնենք, որ սույն առաջարկության ընդունման պարագայում հարկ կլինի օրենքի ամբողջ բովանդակության մեջ «տեղական սոցիալական ծրագրեր» բառերը և հոլովաձևերը փոխարինել «համայնքային սոցիալական ծրագրեր» բառերով և հոլովաձևերով։
	Ընդունվել է ի գիտություն:
Նախագծի մշակման նպատակը սահմանված է սույն նախագծի հիմնավորման մեջ՝ ենթաօրենսդրական իրավական ակտերի լիազորող նորմերով ապահովումն է։ 
Առաջարկը կարող է դիտարկվել «Սոցիալական աջակցության մասին»  նոր օրենքի շրջանակներում (համաձայն ՀՀ կառավարության 18.11.2021թ․ N 1902-Լ որոշման N 1 հավելվածի 8.1-ին կետի):

	6. ՀՀ ֆինանսների նախարարություն
	13.04.2022թ.

	
	N 01/8-3/6128-2022

	1. Ուսումնասիրելով Ձեր 31.03.2022թ. N ՄՆ/ՍՀ-1-1/8617-2022 գրությամբ ներկայացված «Սոցիալական աջակցության մասին» օրենքում լրացումներ և փոփոխություններ կատարելու մասին» ՀՀ օրենքի նախագծի լրամշակված տարբերակը (այսուհետ` Նախագիծ), որով նախատեսվում է սահմանել սոցիալական ծառայությունների այլ տեսակներ, դրանով տալով ճկունություն սոցիալական ճգնաժամերին դիմակայելու և սոցիալական ռիսկերի կառավարման, աղքատության կանխարգելման քաղաքականությանը, բնակչության սոցիալական պաշտպանության հաստատության ևս մեկ տեսակ` համայնքային փոքր տների առկայությունը, հոգեկան առողջության և մտավոր խնդիրներ ունեցող անձանց մասնագիտացված խնամքի և սոցիալական այլ ծառայությունների տրամադրման հնարավորությունը, կացարանով ապահովման ճկուն քաղաքականության իրականացումը  և այլն, հայտնում ենք հետևյալը.
Չնայած այն հանգամանքին, որ Նախագծին կից ներկայացված տեղեկանք-հիմնավորման մեջ նշված է, որ Նախագծի ընդունում չի պահանջում ՀՀ պետական բյուջեից լրացուցիչ միջոցների հատկացում, այնուամենայնիվ գտնում ենք, որ Նախագծով առաջարկվող փոփոխությունների արդյունքում ծառայությունների ընդլայնումը (պետական վկայագրերի և աջակցության քարտերի տրամադրումը, անօթևան անձի (ընտանիքի) բնակարանի վարձակալության պայմանների փոփոխությունը և այլն) կարող է հանգեցնել ՀՀ պետական բյուջեից լրացուցիչ ծախսերի հատկացման անհրաժեշտության:
Այս կապակցությամբ հարկ է նկատի ունենալ, որ լրացուցիչ ծախսերի առաջացման դեպքում դրանց իրականացումն անհրաժեշտ է դիտարկել սոցիալական պաշտպանության ոլորտի գծով 2022թ. ընդհանուր հատկացումների շրջանակներում:
	Ընդունվել է ի գիտություն:


	7. ՀՀ ֆինանսների նախարարություն
	25.02.2022թ.

	
	N 01/8-3/3220-2022

	1. Ուսումնասիրելով Ձեր 08.02.2022թ. N ՄՆ/ՍՀ-1-1/3048-2022 գրությամբ ներկայացված «Սոցիալական աջակցության մասին» օրենքում լրացումներ և փոփոխություններ կատարելու մասին» ՀՀ օրենքի նախագիծը (այսուհետ` Նախագիծ), որով նախատեսվում է սահմանել սոցիալական ծառայությունների այլ տեսակներ, դրանով տալով ճկունություն սոցիալական ճգնաժամերին դիմակայելու և սոցիալական ռիսկերի կառավարման, աղքատության կանխարգելման քաղաքականությանը, բնակչության սոցիալական պաշտպանության հաստատության ևս մեկ տեսակ` համայնքային փոքր տների առկայությունը, հոգեկան առողջության և մտավոր խնդիրներ ունեցող անձանց մասնագիտացված խնամքի և սոցիալական այլ ծառայությունների տրամադրման հնարավորությունը, կացարանով ապահովման ճկուն քաղաքականության իրականացումը  և այլն, հայտնում ենք հետևյալը.
Չնայած այն հանգամանքին, որ Նախագծին կից ներկայացված տեղեկանք-հիմնավորման մեջ նշված է, որ Նախագծի ընդունումը չի պահանջում ՀՀ պետական բյուջեից լրացուցիչ միջոցների հատկացում, այնուամենայնիվ գտնում ենք, որ Նախագծով առաջարկվող փոփոխությունների արդյունքում ծառայությունների ընդլայնումը (աջակցության քարտերի տրամադրումը) կարող է հանգեցնել ՀՀ պետական բյուջեից լրացուցիչ ծախսերի հատկացման անհրաժեշտության:
	Ընդունվել է ի գիտություն:


	8. ՀՀ առողջապահության նախարարություն
	14.02.2022թ. 

	
	N ԱԱ/11/3261-2022

	1. Ի պատասխան Ձեր` 2022 թվականի մարտի 31-ի թիվ ՄՆ/ՍՀ-1-1/8617-2022 գրության, ուսումնասիրելով «Սոցիալական աջակցության մասին» օրենքում լրացումներ և փոփոխություններ կատարելու մաuին» օրենքի նախագիծը (այսուհետ` Նախագիծ)` հայտնում եմ հետևյալը.
Առողջապահության նախարարության 2022 թվականի փետրվարի 14-ի թիվ ԱԱ/11/3261-2022 գրությամբ առաջարկվել էր Նախագծի 5-րդ հոդվածի 2-րդ մասի 5-րդ և 6-րդ կետերում ներառված անձանց տրամադրել «բժշկական օգնություն և սպասարկում` Կառավարության որոշմամբ սահմանած դեպքերով և կարգով» բառակապակցությունը պարզաբանել, հաշվի առնելով, որ «Բնակչության բժշկական օգնության և սպասարկման մասին» օրենքի 3-րդ հոդվածի համաձայն առաջնային բժշկական օգնությունը երաշխավորվում է պետության կողմից (առողջության առաջնային պահպանման ծառայություններ մատուցող բժշկի ընտրության և նրա մոտ բնակչության գրանցման կարգը սահմանված է Կառավարության 2006 թվականի մարտի 30-ի թիվ 420-Ն որոշմամբ), իսկ պետության կողմից երաշխավորված անվճար և արտոնյալ պայմաններով հիվանդանոցային բժշկական օգնություն և սպասարկում ստանալու, հատուկ և դժվարամատչելի ախտորոշիչ հետազոտություններ իրականացնելու արտոնությունները սահմանված են Կառավարության 2004 թվականի մարտի 4-ի թիվ 318-Ն որոշման հավելված 1-ով հաստատված բնակչության սոցիալապես անապահով ու առանձին (հատուկ) խմբերի ցանկում ընդգրկված անձանց համար, որտեղ ներառված չեն «ընտանիքում բռնության ենթարկված» և «անհետաձգելի լուծում պահանջող իրավիճակներում հայտնված անձինք»: Հաշվի առնելով, որ Նախագծի փաթեթում ներկայացված չէ որևէ պարզաբանում, ևս մեկ անգամ առաջարկում եմ պարզաբանել, թե որ իրավական փաստաթուղթն է հիմք հանդիսանալու նշված անձանց պետական պատվերի շրջանակներում բժշկական օգնություն և սպասարկում ստանալու համար:
	Ընդունվել է ի գիտություն:
«Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգման մասին» օրենքի 17-րդ հոդվածի համաձայն՝ ընտանիքում բռնության կանխարգելման բնագավառում առողջապահության ոլորտի լիազոր հանրապետական գործադիր մարմինն ապահովում է ընտանիքում բռնության ենթարկված անձանց համար անհատույց առաջնային բժշկական օգնություն, սահմանում է ընտանիքում բռնության արդյունքում բժշկական օգնության դիմած անձանց վերաբերյալ տեղեկության գրանցման կարգը և ընտանիքում բռնության դեպքերի վերաբերյալ ոստիկանությանը, Հայաստանի Հանրապետության քննչական կոմիտեին կամ դատախազությանը հայտնելու պայմանները…։  Իսկ «հրատապ արձագանք պահանջող իրավիճակներում» հայտնված աձին (ընտանիքին) նման օգնություն տրամադրելը պայմանավորված է գործնական անհրաժեշտությունից: Հետևաբար, օրենքն ընդունելուց հետո, ըստ անհրաժեշտության, կարող են կատարվել փոփոխություններ Կառավարության 2004 թվականի մարտի 4-ի թիվ 318-Ն որոշման Հավելված 1-ում: Բացի այդ Նախագծով նախատեսվում է, որ «նման ծառայությունները կարող են տրամադրվել ՀՀ կառավարության սահմանված կարգով և դեպքերում»:


	9. ՀՀ առողջապահության նախարարություն
	14.02.2022թ. 

	
	N ԱԱ/11/3261-2022

	1. Նախագծի 5-րդ հոդվածով նախատեսվում է «Սոցիալական աջակցության մասին» օրենքի (այսուհետ` «Օրենք») 12-րդ հոդվածի 2-րդ մասը լրացնել նոր 6-րդ կետով, համաձայն որի` կացարանը տրամադրվում է ճգնաժամային իրավիճակներում հայտնված անձին (ընտանիքին):
Առաջարկում եմ հստակեցնել «ճգնաժամային իրավիճակներում հայտնված անձ (ընտանիք)» հասկացությունը, քանի որ որևէ նորմատիվ իրավական ակտով սահմանված չեն «ճգնաժամային իրավիճակ» և «ճգնաժամային իրավիճակներում հայտնված անձ (ընտանիք)» հասկացությունները:
	  Ընդունվել է ի գիտություն։
    «Հրատապ արձագանք պահանջող իրավիճակները» սահմանվելու են ՀՀ կառավարության որոշմամբ: 

	2. Նախագծի 5-րդ հոդվածի համաձայն` Օրենքի 12-րդ հոդվածի 3-րդ մասում նախատեսվում է, որ Օրենքի 12-րդ հոդվածի 2-րդ մասի 4-րդ, 5-րդ և 6-րդ կետերով սահմանված դեպքերում` Կառավարության որոշմամբ սահմանած դեպքերով և կարգով, ի թիվս այլնի, կարող է տրամադրվել նաև բժշկական օգնություն և սպասարկում:
«Բնակչության բժշկական օգնության և սպասարկման մասին» օրենքի 3-րդ հոդվածի 2-րդ մասի 1-ին կետի համաձայն` առաջնային բժշկական օգնությունը երաշխավորվում է պետության կողմից (առողջության առաջնային պահպանման ծառայություններ մատուցող բժշկի ընտրության և նրա մոտ բնակչության գրանցման կարգը սահմանված է Կառավարության 2006 թվականի մարտի 30-ի թիվ 420-Ն որոշմամբ), իսկ պետության կողմից երաշխավորված անվճար և արտոնյալ պայմաններով հիվանդանոցային բժշկական օգնություն և սպասարկում ստանալու, հատուկ և դժվարամատչելի ախտորոշիչ հետազոտություններ իրականացնելու արտոնությունները սահմանված են Կառավարության 2004 թվականի մարտի 4-ի թիվ 318-Ն որոշման Հավելված 1-ով:
Հավելված 1-ով սահմանվող պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստանալու իրավունք ունեցող` բնակչության սոցիալապես անապահով ու առանձին (հատուկ) խմբերի ցանկում ներառված չեն «ընտանիքում բռնության ենթարկված» և «ճգնաժամային իրավիճակներում հայտնված» անձինք, ուստի` առաջարկվում է պարզաբանել, թե որ իրավական ակտն է հիմք հանդիսանալու հիշյալ անձանց պետական պատվերի շրջանակներում բժշկական օգնություն և սպասարկում տրամադրելու համար: 
Հարկ է նշել, որ Աշխատանքի և սոցիալական հարցերի նախարարության 2021 թվականի դեկտեմբերի 29-ի թիվ ՄՆ/ՔՀ-4-1/48965-2021 գրությանն ի պատասխան Առողջապահության նախարարության 2022 թվականի հունվարի 7-ի թիվ ԱԱ/03/234-2022 գրությամբ առաջարկվել է հստակեցնել վերոնշյալ հարցը` «ընտանիքում բռնության ենթարկված անձանց» մասով:
	Ընդունվել է ի գիտություն:
«Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգման մասին» օրենքի 17-րդ հոդվածի համաձայն՝ ընտանիքում բռնության կանխարգելման բնագավառում առողջապահության ոլորտի լիազոր հանրապետական գործադիր մարմինն ապահովում է ընտանիքում բռնության ենթարկված անձանց համար անհատույց առաջնային բժշկական օգնություն, սահմանում է ընտանիքում բռնության արդյունքում բժշկական օգնության դիմած անձանց վերաբերյալ տեղեկության գրանցման կարգը և ընտանիքում բռնության դեպքերի վերաբերյալ ոստիկանությանը, Հայաստանի Հանրապետության քննչական կոմիտեին կամ դատախազությանը հայտնելու պայմանները…։  Իսկ «հրատապ արձագանք պահանջող իրավիճակներում» հայտնված աձին (ընտանիքին) նման օգնություն տրամադրելը պայմանավորված է գործնական անհրաժեշտությունից: Հետևաբար, օրենքն ընդունելուց հետո, ըստ անհրաժեշտության, կարող են կատարվել փոփոխություններ Կառավարության 2004 թվականի մարտի 4-ի թիվ 318-Ն որոշման Հավելված 1-ում: Բացի այդ Նախագծով նախատեսվում է, որ «նման ծառայությունները կարող են տրամադրվել ՀՀ կառավարության սահմանված կարգով և դեպքերում»:

